
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৯৮
বেল্লিক রামায়ণ।






অথ দণ্ডবিধি কথন।





অতি মাতৃভক্ত হয় শ্রীদর্পনারাণ।

বিশ্বাস জন্মাতে শুন তাহার প্রমাণ॥

একদিন পত্নী তার চুলোমুখী নামে।

কোন্দল করিল তার জননীর সনে॥

শুনায় বহুৎ কথা কোন্দলের মুখে।

জননী তাহার তাই কান্দে মনোদুঃখে॥

অভিমানভরে রহে শুয়ে বিছানায়।

হেনকালে দর্পবাবু আগত তথায়॥

দেখেন জননী তাঁর আছেন শুইয়া।

ফুলিয়াছে চক্ষু তাঁর কাঁদিয়া কাঁদিয়া॥

জিজ্ঞাসা করেন মায়ে, “কহ গাে জননি।

কি হেতু সহসা আজি হেরি গো এমনি॥

আনত-আননে শুয়ে মেঝের উপর।

ঝরিছে নয়নে জল লুটে কলেবর॥

সঘনে নিশ্বাস টান-ঝড় যেন বয়।

কি মনোদুঃখেতে মা গাে হেনখানা হয়॥

কিছু ত বুঝিতে নারি কি হলো ব্যাপার।

কি হেন যন্ত্রণা উঠে হৃদয়ে তােমার॥

অপার যন্ত্রণা এ যে কি তাহে সংশয়।

সামান্য আঘাতে কভু গিরি কি কাঁপয়॥

		 এই পাতা শেষ সম্পাদিত হয়েছে ০৪:১৭টার সময়, ২৫ অক্টোবর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

